
წაიკითხეთ მეტი

მარტი

აზარტული თამაშობების მომწყობი პირების მიერ დეკლარაციების 
წარდგენა

2022 წლის 9 თებერვალს გამოქვეყნდა საქართველოს ფინანსთა 
მინისტრის ბრძანება №40, რომლითაც ცვლილებები შევიდა 
საქართველოს ფინანსთა მინისტრის 2010 წლის 31 დეკემბრის 
„გადასახადების ადმინისტრირების შესახებ“ №996 ბრძანებაში. 
ცვლილებების თანახმად განისაზღვრა აზარტული თამაშობების მომწყობი 
ფიზიკური ან/და იურიდიული პირების მიერ წარსადგენი საშემოსავლო 
გადასახადის, მოგების გადასახადის და ასევე, გადახდის წყაროსთან 
დაკავებული გადასახადის დეკლარაციების შევსების ტექნიკური 
დეტალები.

ცვლილება ძალაშია 2022 წლის 10 თებერვლიდან.

საგადასახადო ანგარიშ-ფაქტურის გამოყენების სპეციალური წესის 
განსაზღვრა 

2022 წლის 24 თებერვალს გამოქვეყნდა საქართველოს შემოსავლების 
სამსახურის უფროსის 2022 წლის 16 თებერვლის ბრძანება №3751, 
რომლის მიხედვითაც დამტკიცდა ინსტრუქცია „ცალკეულ შემთხვევებში 
გადასახადის გადამხდელისათვის საგადასახადო ანგარიშ-ფაქტურის, 
საგადასახადო დოკუმენტის გამოწერის/დადასტურების და სასაქონლო 
ზედნადების გამოწერის უფლების შეზღუდვის და გადასახადის 
გადამხდელის მიერ გამოწერილი ელექტრონული საგადასახადო 
ანგარიშ-ფაქტურის გამოყენების სპეციალური წესის განსაზღვრის შესახებ“. 

ამავე ბრძანებით ძალადაკარგულად გამოცხადდა „ცალკეულ 
შემთხვევებში გადასახადის გადამხდელის მიერ გამოწერილი 
ელექტრონული საგადასახადო ანგარიშ-ფაქტურის გამოყენების 
სპეციალური წესის განსაზღვრის შესახებ“ შემოსავლების სამსახურის 
უფროსის 2021 წლის 29 დეკემბრის №41747 ბრძანება და „ცალკეულ 
შემთხვევებში გადასახადის გადამხდელისათვის საგადასახადო ანგარიშ-
ფაქტურების, საგადასახადო დოკუმენტების გამოწერის/დადასტურების 
და სასაქონლო ზედნადების გამოწერის უფლების შეზღუდვის შესახებ“ 
შემოსავლების სამსახურის უფროსის 2021 წლის 5 აგვისტოს №25697 
ბრძანება, რადგან ორივე ბრძანებაში არსებული რეგულაციები 
თავმოყრილია ახალ №3751 ბრძანებაში.

შინაარსი

აზარტული 
თამაშობების 
მომწყობი 
პირების მიერ 
დეკლარაციების 
წარდგენა

საგადასახადო 
ანგარიშ-ფაქტურის 
გამოყენების 
სპეციალური წესის 
განსაზღვრა

ვირტუალური ზონის 
პირების მოგების 
გადასახადით 
დაბეგვრა

მეთოდური მითითებები 

გადასახადების ადმინისტრირება

აღნიშნული ბრძანებით 
ამოქმედდა ელექტრონული 
საგადასახადო ანგარიშ-ფაქტურის 
გამოყენების სპეციალური წესის 
ცნება. კერძოდ, სპეციალური 
წესით მოსარგებლე პირის მიერ 
გამოწერილი ელექტრონული 
საგადასახადო ანგარიშ-ფაქტურის 
საფუძველზე დღგ-ის ჩათვლა 
ხორციელდება იმ შემთხვევაში, თუ 
საგადასახადო ანგარიშ-ფაქტურის 
გამოწერის შემდეგ შესაბამისი 
დღგ-ის ოდენობით თანხა 
გადახდილია ბიუჯეტში:

საგადასახადო ანგარიშ-ფაქტურის 
გამოყენების სპეციალურ წესზე  
გადასახადის გადამხდელის 
გადაყვანა შესაძლებელია 
განხორციელდეს:

აღსანიშნავია, რომ 
არაკვალიფიციური გადასახადის 
გადამხდელის სტატუსის 
მქონე პირის საგადასახადო 
ანგარიშ-ფაქტურის გამოყენების 
სპეციალურ წესზე გადაყვანა არ 
ხორციელდება.

მნიშვნელოვანია, რომ 
გადასახადის გადამხდელს, 

რომელსაც ამ ინსტრუქციის 
ამოქმედებამდე მინიჭებული აქვს 
არაკვალიფიციური გადასახადის 
გადამხდელის სტატუსი მხოლოდ 
საგადასახადო დავალიანების 
არსებობის საფუძველზე, ამ 
ინსტრუქციის ამოქმედებისთანავე, 
ავტომატურად, მიენიჭება 
კვალიფიციური დღგ-ს  
გადამხდელის სტატუსი 
და გადაყვანილ იქნება 
საგადასახადო ანგარიშ-ფაქტურის 
გამოყენების სპეციალურ წესზე. 
აგრეთვე, საგადასახადო 
დავალიანების ფარგლებში, 
რომელზეც გაფორმებულია 
საგადასახადო შეთანხმება, 
აღნიშნული შეთანხმებით 
განსაზღვრული პირობების 
შესრულებისთვის განსაზღვრულ 
პერიოდში, სპეციალურ წესზე 
გადაყვანა არ ვრცელდება. 
ასევე არ ვრცელდება ეს იმ 
დავალიანებაზე, რომელზეც 
გაფორმებულია აღიარებული 
საგადასახადო დავალიანების 
გადახდევინების გადავადების 
შესახებ ხელშეკრულება.

ბრძანება ძალაშია 2022 წლის 1 
მარტიდან.

ვირტუალური ზონის პირების 
მოგების გადასახადით 
დაბეგვრა

2022 წლის თებერვლის თვეში 
გამოქვეყნდა საქართველოს 
შემოსავლების სამსახურის 
უფროსის მიერ დამტკიცებული 
მეთოდური მითითება 
ვირტუალური ზონის პირების 
მოგების გადასახადით დაბეგვრის 
თაობაზე. აღნიშნული მეთოდური 
მითითებით განიმარტა ის 
კერძო შემთხვევები, როდესაც 
ვირტუალური ზონის პირი 
ისარგებლებს საქართველოს 
საგადასახადო კოდექსით 
დადგენილი შეღავათით ან 
შეეზღუდება ამ შეღავათით 
სარგებლობა. 

საქართველოს საგადასახადო 
კოდექსის მიხედვით ვირტუალური 

ზონის პირი განიმარტება,
როგორც იურიდიული პირი, 
რომელიც ახორციელებს 
საინფორმაციო ტექნოლოგიურ 
საქმიანობას და მინიჭებული აქვს 
შესაბამისი სტატუსი. ვირტუალური 
ზონის პირებისთვის მოგების 
გადასახადით დაბეგვრის 
ობიექტია განაწილებული
მოგება, გაწეული ხარჯი ან სხვა 
გადახდა, რომელიც ეკონომიკურ 
საქმიანობასთან დაკავშირებული 
არ არის, უსასყიდლოდ საქონლის 
მიწოდება/მომსახურების გაწევა ან/ 
და ფულადი სახსრების გადაცემა 
და საქართველოს საგადასახადო 
კოდექსით დადგენილ ზღვრულ 
ოდენობაზე მეტი ოდენობით 
გაწეული წარმომადგენლობითი 
ხარჯი. ამავე კოდექსის 99-ე 
მუხლის პირველი ნაწილის „ჟ“ 
ქვეპუნქტის მიხედვით, მოგების 
გადასახადისგან თავისუფლდება 
ვირტუალური ზონის იურიდიული 
პირის მიერ შექმნილი 
საინფორმაციო ტექნოლოგიების 
(კომპიუტერული საინფორმაციო 
სისტემების შესწავლა, 
მხარდაჭერა, განვითარება, 
დიზაინი, წარმოება და დანერგვა, 
რის შედეგადაც მიიღება 
პროგრამული უზრუნველყოფის 
პროდუქტები) საქართველოს 
ფარგლების გარეთ მიწოდებით 
მიღებული მოგება (მოგების 
განაწილება).

მეთოდური მითითება ხაზს
უსვამს, რომ საინფორმაციო 
ტექნოლოგიები საქართველოს 
ტერიტორიაზე შექმნილად 
მიიჩნევა, თუ ვირტუალური
ზონის პირი ამ პროდუქტების 
შესაქმნელად არსებითად
იყენებს საქართველოში
შესაბამისი პროფილური განხრით 
დაქირავებული ფიზიკური პირების 
შრომას, რაც ნიშნავს იმას, რომ 
ჰყავს სათანადო ადამიანური 
რესურსი საჭირო კვალიფიკაციით, 
და ასევე, საქართველოს 
ტერიტორიაზე ფლობს 
საინფორმაციო ტექნოლოგიების 
შესაქმნელად აუცილებელ 
შესაბამის აქტივებს. მეთოდური 

მითითების საფუძველზე დაზუსტდა 
ის გარემოება, რომ ვირტუალური

მიმწოდებლის (გამყიდველის) 
მიერ ან/და

მეთოდური მითითებების 
დამტკიცება

მიმღების (მყიდველის) მიერ - 
მიმწოდებლის (გამყიდველის) 
სახელით.

ნებაყოფლობით, გარდა 
იმ შემთხვევისა, როდესაც 
გადასახადის გადამხდელს, 
ამ ინსტრუქციის საფუძველზე 
მინიჭებული აქვს 
არაკვალიფიციური დღგ-ის 
გადამხდელის სტატუსი

სავალდებულო წესით თუ 
გადასახადის გადამხდელის 
საგადასახადო დავალიანება 
შეადგენს/აღემატება 50 
000 ლარს ან გადასახადის 
გადამხდელის მიმართვის 
შემთხვევაში არაკვალიფიციურ 
დღგ-ის გადამხდელს მიენიჭა 
კვალიფიციური დღგ-ის 
გადამხდელის სტატუსი

შემოსავლების სამსახურის 
უფროსის გადაწყვეტილების 
საფუძველზე.

ზონის პირს მოგების გადასახადის 
ნაწილში დაწესებული 
გათავისუფლება ეხება იმ 
შემთხვევაშიც, თუ იგი შემოსავალს 
იღებს მის მიერ საქართველოში 
შექმნილ საინფორმაციო 
ტექნოლოგიაზე საქართველოს 
ტერიტორიის ფარგლების გარეთ 
არა მხოლოდ საკუთრების,
არამედ სარგებლობის უფლების 
გადაცემის გზით.

ამავე მეთოდური მითითებით 
შეფასდა, რომ პროფილური 
განხრით დაქირავებულ პირებზე 
ხელფასის სახით არსებით 
განაცემად შესაძლოა ჩაითვალოს 
ხელფასის სახით გაწეული 
ხარჯები, თუ იგი შეადგენს 
საწარმოს ფინანსური შემოსავლის 
40%-ს.

ყველაზე მნიშვნელოვანი საკითხი, 
რაც განიმარტა აღნიშნული 
მეთოდური მითითებით არის ის, 
რომ საგადასახადო შეღავათით 
სარგებლობის მიზნებისთვის 
საინფორმაციო ტექნოლოგიების 
შექმნაც და მიწოდებაც უნდა 
განხორციელდეს ვირტუალური 
ზონის პირის სტატუსის პირობებში.

ცვლილება ძალაშია 2022 წლის 
თებერვლიდან.

ავტორის სვეტი

შპს ბიდიო საქართველო არის საქართველოში რეგისტრირებული შეზღუდული პასუხისმგებლობის საზოგადოება, რომელიც წარმოადგენს 
გაერთიანებულ სამეფოში რეგისტრირებული გარანტიით შეზღუდული კომპანიის – “ბიდიო ინტერნეშენალ ლიმიტედის” წევრს და შედის ბიდიოს 
დამოუკიდებელი ფირმების საერთაშორისო ქსელის შემადგენლობაში.

ბიდიო არის საერთო სასაქონლო ნიშანი ბიდიოს ქსელისა და მისი თითოეული წევრი ფირმისათვის.

პუბლიკაციაში მოცემულია ქვეყანაში 
ბოლო დროს განვითარებული 
მნიშვნელოვანი საკანონმდებლო 
და საგადასახადო სიახლეები და 
ცვლილებები, რომელზეც ყურადღება 
უნდა გაამახვილოს ბიზნესმა. 

გამოცემა მოიცავს ინფორმაციას                                                 
ცვლილებების შესახებ ბრძანებებში 
მეთოდური მითითებებსა და 
გადასახადების ადმინისტრირებასთან 
დაკავშირებით. 

მარიამ ხუსკივაძე
MKuskivadze@bdo.ge 

 
მიხეილ ენუქიძე 
MEnukidze@bdo.ge

 ვრცლად  www.bdo.ge 

პუბლიკაცია მომზადებულია 
კონკრეტულ თემაზე, მაგრამ 
ზოგადი დებულებების გამოყენებით, 
ამიტომ განკუთვნილია მხოლოდ 
ზოგადი სახელმძღვანელოს სახით 
გამოყენებისთვის. დაუშვებელია 
კონკრეტული სიტუაციების 
მოგვარებისათვის ამ პუბლიკაციის 
გამოყენება, ან მასში მოცემულ 
ინფორმაციაზე დაყრდნობა 
პროფესიული კონსულტაციის 
გარეშე. გთხოვთ, მიმართოთ ბიდიოს 
პუბლიკაციაში მოცემული საკითხების 
კონკრეტული სიტუაციებისთვის 
განსახილველად. შპს ბიდიო 
საქართველო, მისი პარტნიორები 
და თანამშრომლები არ იღებენ 
პასუხისმგებლობას ამ პუბლიკაციაზე 
დაყრდნობით მიღებული 
გადაწყვეტილებების შედეგებზე.


